
SACERDOS INFUNDIT VINUM !
Postea aquam miscéndam in Calice benedicit, dicens: ‘*
4
Deus, qui humanae substantiae dignitaitem mirabi- N

liter condidisti, et mirabilius reformasti: da nobis
per hujus aquae et vini mystérium, ejus Divinitatis
esse consortes, qui humanitatis nostrae fieri digna-
tus est particeps, Jesus Christus, Filius tuus, D6é6mi-
nus noster: Qui tecum vivit et regnat in unitate
Spiritus Sancti Deus: per 6mnia saecula saeculorum.
Amen.

SACERDOS LAVAT MANUS

<> 1d est extremitates digitorum, pollicis et indicis, dicens: w
%g] Lavabo inter innocéntes manus meas: et circimdabo ';‘
[%g altare tuum, Domine: Ut dudiam vocem laudis, et |[Fzd
[)(] enarrem univérsa mirabilia tua. Domine, diléxi |[p¥q
[% decérem domus tuae et locum habitatidnis gloriae ﬁ
0 tuae. Ne perdas cum impiis, Deus, dnimam meam, |[€®
%] et cum virls sanguinum vitam meam: In quorum w
%§ manibus iniquitates sunt: déxtera eérum repléta est ';“
Dq munéribus. Ego autem in innocéntia mea ingréssus |[pxe

2

sum: rédime me et miserére mei. Pes meus stetit
in dirécto: in ecclésiis benedicam te, Doémine.
Gloria Patri, et Filio, et Spiritui sancto. Sicut erat
in principio, et nunc, et semper: et in saecula sae-
culorum. Amen.

+ INITIUM SANCTI EVANGELII

SECUNDUM JOANNEM [%
Joann. 1-14 DOQ

In principio erat Verbum, et Verbum erat apud
Deum, et Deus erat Verbum. Hoc erat in princi-
pio apud Deum. Omnia per ipsum facta sunt: et sine
ipso factum est nihil, quod factum est: in ipso vita
erat, et vita erat lux hominum: et lux in ténebris
lucet, et ténebrae eam non comprehendérunt. Fuit
homo missus a Deo, cui nomen erat Joannes. Hic
venit in testiménium, ut testiménium perhibéret de
ldmine. Erat lux vera, quae illiminat omnem hémi-
nem veniéntem in hunc mundum. In mundo erat,
et mundus per ipsum factus est, et mundus eum
non cognoévit. In propria venit, et sui eum non
recepérunt. Quotquot autem recepérunt eum, de-
dit eis potestatem filios Dei fieri, his, qui credunt
in ndémine ejus: qui non ex sanguinibus, neque ex
voluntate carnis, neque ex voluntate viri, sed ex
Deo nati sunt. (Hic genufléctitur) ET VERBUM
CARO FACTUM EST, et habitavit in nobis: et vidi-
mus gloriam ejus, gloériam quasi Unigéniti a Patre,
plenum gratiae et veritatis. R. Deo Gratias.

